
Нафсиламрини айтганда, мавжуд ва бир неча ўн йиллардан буён ҳукмрон бўлган 
муҳитни, шароитни ўзгартириб, халқ ҳаётини янги, нурли манзилларга буриб юбориш 
дунё давлатчилиги тарихида жуда кам одамларга насиб қилган. Ва, ўз навбатида, халқ 
ҳам мудом шундай Йўлбошчилар, Сардорларга эҳтиёж сезганини тарихдан яхши биламиз.

Шу маънода гапирганда, бугун жамиятда, одамлар орасида бир меҳрга йўғрилган ис-
тилоҳ пайдо бўлдики, у сингдирилган ё уқтирилган эмас, балки самимий бир эътироф-
дир. Халқнинг, одамларнинг ўз Президентига билдираётган самимий дил изҳоридир.

Бу қарийб юз йил давомида халқ томонидан давлатга берилаётган илк холис баҳо, 
мафкуралашмаган, оддий ва самимий – «Менинг Президентим!» деган каломдир!

> 2-3

Ўзбекистон касаба уюшмалари Федерацияси нашри • Газета 1991 йил 21 мартдан чиқа бошлаган • www.ishonch.uz • e-mail: ishonch1991@yandex.uz

Ishonch
Юрт тараққиёти йўлида бирлашайлик!

2021 йил 
16 июнь 

чоршанба

№ 77
(4517)Кун нафаси

Ўзбекистон Республикаси 
Президенти Шавкат Мирзиёев 
15 июнь куни Бирлашган Араб 
Амирликлари Ҳукумат ишлари 
бўйича вазири Муҳаммад бин 
Абдуллоҳ ал-Гаргавий бошчи-
лигидаги делегацияни қабул 
қилди.

* * *
Давлатимиз раҳбари «Ўзбекис-

тон Республикасининг фуқаро-
лиги тўғрисида»ги Ўзбекистон 
Республикаси Қонунига қўшим-
ча ва ўзгартишлар киритиш 
ҳақида»ги қонунни имзолади.

* * *
Давлатимиз раҳбари «Пар-

рандачиликни ривожлантириш 
ва тармоқ озуқа базасини мус-
таҳкамлашга қаратилган қў-
шимча чора-тадбирлар тўғри-
сида»ги қарорга имзо чекди.

* * *
Жорий йилнинг 15 июнь куни 

Ўзбекистон Республикаси Бош ва-
зири Абдулла Арипов Бавария 
Федерал ери Бош вазири Мар-
кус Зёдер билан видеоанжуман 
шаклида учрашув ўтказди.

* * *

Ўзбекистон Республикаси 
таш  қи ишлар вазири Абдулазиз 
Комилов Саудия Арабистони 
Подшоҳлигининг мамлакати-
миздаги Фавқулодда ва мухтор 
элчиси Ҳишам ас-Сувайлимни 
қабул қилди.

* * *
Ташқи меҳнат миграцияси 

агентлигида «ANEA» тез тиббий 
ёрдам иш берувчилари миллий 
федерациясининг Ўзбекистонда-
ги вакили Ольга Васькина билан 
учрашув ўтказилди.

* * *

Олий Мажлиснинг Ин-
сон ҳуқуқлари бўйича вакили 
 (Омбудсман) ўринбосари – Бола 
ҳуқуқлари бўйича вакил Алия 
Юнусова бошчилигидаги де-
легация аъзолари Миср Се-
натининг инсон ҳуқуқлари ва 
ижтимоий бирдамлик қўмитаси 
раиси, сенатор Муҳаммад Аҳ-
мад Абдусалом Ҳайбат билан 
учрашди.

* * *
Олий Мажлис Қонунчилик 

палатасининг навбатдаги мажли-
си бўлиб ўтди. Унда депутатлар 
Тошкент вилоятининг маъму-
рий-ҳудудий бирликлари чега-
раларини ўзгартиш тўғрисидаги 
масалани кўриб чиқди.

* * *

Мамлакатимизда мавжуд бар-
ча қишлоқ хўжалиги, мелиорация 
ва йўл қурилиш техникаларининг 
ягона электрон базаси ишга туши-
рилди.

* * *
Пойтахтимизда «Ёқилғи- 

энергетика мажмуасини рақам-
лаштириш соҳасидаги илғор 
жаҳон тажрибалари» мавзуида 
семинар ўтказилди.

* * *
Осиё велоспорт конфедера

ция си (АСС) президенти, жа-
ноб Осама Аҳмад Ал-Шафар 
расмий ташриф билан Ўзбекис-
тонга келди.

* * *
«Андижон» халқаро аэро-

порти фаолияти тикланди. Энди 
у халқаро андозалар даражасида 
таъмирланади.

* * *
Ўзбекистон Республикаси 

мустақиллигининг 30 йиллигига 
бағишлаб «Қадринг баланд бўл-
син, она тилим» республика тан-
лови эълон қилинди.

Интернет хабарлари
асосида тайёрланди.

Келгуси сонларда ўқинг...

Маънавиятга
зарба...

Кулол қўлларида
яралган мўъжиза

меҳнат
муносабат ла  ри

бўйича  ўзингизни
 қизиқтирган бар ча 

масалалар юза  сидан 
мурожаат

йўллашингиз
мумкин.

Юридик клиника 
14 та ҳудудий 

бирлашмада ҳам 
фаолият кўрсатмоқда. 

Бу ерда барча
фуқароларга

бепул юридик
хизмат

кўрсатилади.
Меҳнат муносабатлари, 

айниқса, мажбурий 
меҳнат билан боғлиқ

 масалалар 
Ўзбекистон касаба 

уюшмалари
Федерациясининг

доимий эътиборида!

1092 – 
қисқа 

рақамли 
«Ишонч» 

телефонИ – 
«Call-center»га

ЎзбеКИстон 
Касаба уюшМаларИ 
федерацИясИнИнг 

юрИдИК КлИнИКасИда 
ташКИл қИлИнган, 
туну Кун фаолИят 

юрИтадИган

МенИнг ПрезИдентИМ!

Ўзбекистон касаба уюшмалари федерациясида куну тун фаолият кўрсатадиган

мамлакатимизнинг  турли  ҳудудларида,  олис  ва  чекка  
қишлоқларида  яшаётган хотин-қизлар  ўз  муаммолари  бўйича 

исталган  вақтда  мурожаат  қилиш лари  мумкин.

12-11 қисқа рақамли 
«Ишонч телефони»,  
яъни «Call-center»га

Олимпиада

«ЮРТ БАЙРОҒИНИ
БАЛАНД КЎТАРАМИЗ!»

Шу муносабат билан ўтказилган 
тадбирда Касаба уюшмалари Федера-
цияси раиси ўринбосарлари, тармоқ 
касаба уюшмалари Республика кен-
гашлари раислари, тасарруфдаги таш-
килотлар раҳбарлари иштирок этди.

Тадбирни Ўзбекистон касаба уюш-
малари Федерацияси раиси Қудра-
тилла Рафиқов олиб борди. 

Таъкидланганидек, юртимиз 
спортчилари Олимпиада ўйинларида 
иштирок этиш учун жами 66 та лицен-
зия олган бўлса, шундан 5 та лицензия 
касаба уюшмалари спортчиларига 
тегишлидир. Улар – Акбар Жўраев – 
оғир атлетика бўйича халқаро тои-
фадаги спорт устаси, Жаҳон ва Осиё 
чемпиони, Муаттар Набиева – оғир 

атлетика бўйича халқаро тоифадаги 
спорт устаси, Жаҳон чемпиони, Ку-
муш Файзуллаева – оғир атлетика бў
йича халқаро тоифадаги спорт устаси, 
Жаҳон ва Осиё чемпиони, Собиржон 
Сафаралиев – академик эшкак эшиш 
бўйича Осиё чемпиони, спорт устаси, 
Суҳроб Ходжаев – енгил атлетика 
бўйича халқаро тоифадаги спорт 
устаси, Осиё чемпиони.

Тадбирда Олимпиада ўйинлари 
лицензиясини қўлга киритган касаба 
уюшмалари спортчилари 10 миллион 
сўмдан, мураббийлари эса 5 миллион 
сўмдан рағбатлантирилди. Олимпиада 
ўйинлари натижаларига қараб, яна қў-
шимча рағбатлантириш ҳам кўзда ту-
тилгани алоҳида таъкидланди. 

– Насиб этса, халқимиз ишончини 
оқлаб, Олимпиадада юртимиз бай-
роғини баланд кўтарамиз, – деди Ак-
бар Жўраев.

Шунингдек, тадбирда шу йилнинг 
майида Тошкент шаҳрида бўлиб ўтган 
оғир атлетика бўйича жаҳон чемпио-
натида олтин медални қўлга киритган 
Турсуной Жабборова ва Муҳаммадқо-
дир Тоштемиров ҳам муносиб рағбат-
лантирилди.

Тадбирда Бош вазир ўринбосари – 
Туризм ва спорт вазири Азиз Абдуҳа-
кимов ҳамда Миллий олимпия қўми-
таси раиси Рустам Шоабдураҳмонов 
қатнашди ва сўзга чиқди. 

Салим АБДУРАҲМОНОВ,
«Ishonch»

ТОкИО ОлИМпИА
ДАСИГА лИцеНзИя
 НИ қЎлГА кИРИТГАН 
ҲАМДА ЖАҲОН чеМ
пИОНАТлАРИДА Ол
ТИН МеДАль СОВРИН
ДОРлАРИ БЎлГАН Ўз
БекИСТОН кАСАБА 
УюшМАлАРИ ФеДе
РАцИяСИ СпОРТчИ
лАРИ ТАқДИРлАНДИ. 

Бўстонлиқ туманидаги «Анор» бола-
лар соғломлаштириш оромгоҳида 
ўтказилган ана шундай йиғинда ХМТ 

томонидан махсус тайёрланган роликлар 
намойиш этилди.

Тадбир доирасида тарбияланувчилар 
рақс, ашула, саҳна кўринишлари, расм 
чизиш, квилинг, сузиш эстафеталари, кон-
структорлик, ҳунармандчилик каби йўна-
лишларда ўзаро куч синашдилар.

Айниқса, расм чизиш танлови бай-
рам иштирокчиларида катта қизиқиш уй-
ғотди. Бунда ёш истеъдод эгалари мамла-
катимизда ёш авлод учун яратилган им-
кониятларни намойиш этишга ҳаракат 
қилишди. Расм чизиш танлови ғолиблари 
Халқаро меҳнат ташкилоти номидан эсда-
лик совғалар билан тақдирланди.

Тадбир якунида болажонлар бутун дунё 
болаларига эзгулик ва бахт тиладилар ҳамда 
дунё болаларининг бахтли келажакка бўлган 
умидлари тимсоли сифатида самога юзлаб 
рангбаранг пуфаклар учирдилар.

Ғуломжон МИРАҲМеДОВ,
«Ishonch»

Ўзбекистон касаба уюшмалари Фе-
дерациясининг Тошкент шаҳар кен-
гаши ташаббуси билан Бўстонлиқ 

туманидаги «Оқтош» болалар соғлом-
лаштириш оромгоҳида «Болалар меҳна-
тига барҳам бериш учун ҳозир ҳаракат 
қилинг!» шиори остида тадбир ўтказилди. 

Тадбир давомида слайд ва роликлар 
орқали юқорида санаб ўтилган ҳолатлар ба-
тафсил тушунтирилди. Шунингдек, иқтидорли 
болалар иштирокида расм чизиш танлови ўт-
казилди. Ёзнинг айни жазирамасида шундай 
сўлим оромгоҳда ҳордиқ чиқараётган бола-
жонлар эртак қаҳрамонлари ва турли туман 
ўйинчоқлар тайёрладилар.

Шундан сўнг спортнинг шахмат, 
шашка, стол тенниси, бадминтон тур-
лари бўйича мусобақа ўтказилди, бадиий 
чиқиш лар уюштирилди.

Қизиқарли ва эсда қоларли даражада 
ўтган йиғин якунида болажонлар эсдалик 
совғалар билан тақдирланди.

Абдулла АҲМеДОВ

Ўзбекистон касаба уюшмалари Феде-
рациясининг Навоий вилояти кен-
гаши ҳамкор ташкилотлар билан 

биргаликда «Навоийазот» АЖга қарашли 
«Офтобжон» болалар соғломлаштириш 
оромгоҳида Бутунжаҳон болалар меҳна-
тига қарши кураш кунига бағишлаб «Бо-
лалар меҳнатига барҳам бериш учун ҳо-
зир ҳаракат қилинг!» шиори остида тад-
бир ўтказди. 

Тадбирда болажонлар ижросидаги 
турфа бадиий чиқишлар иштирокчиларга 
оламолам завқшавқ бағишлади. Расм чи-
зиш,  шашка, шахмат ва стол тенниси каби 
спорт мусобақалари уюштирилиб, ғолиб-
ларга эсдалик совғалари топширилди. 

Якунда  концерт дастури ва байра-
мона дастурхон ташкил этилди. 

Олим БОБОМУРОДОВ,
Ўзбекистон касаба уюшмалари 

Федерациясининг Навоий вилояти 
кенгаши бўлим мудири

Болалар 
меҳнатига 

йўл йўқ
Ўзбекистон касаба уюшмалари 

Федерацияси, Олий Мажлис 
Қонунчилик палатасининг 

Меҳнат ва ижтимоий 
масалалар қўмитаси, Бандлик 

ва меҳнат муносабатлари 
вазирлиги ҳамкорлигида 

республикамиздаги 
болалар соғломлаштириш 

оромгоҳларида 
Бутунжаҳон болалар 

меҳнатига қарши курашиш 
кунига бағишлаб тадбирлар 

ташкил этилди.

Навоий
вилояти

Тошкент
вилояти

Истеъдодлар 
намойиши

«Оқтош»да
завқли таътил

«Офтобжон»да 
ажойиб кун

2000йилларда АҚШ Давлат департаменти 
ахборот бўлими томонидан тайёрлан-
ган ҳисоботдан олинган ушбу иқтибосда 

тўғридантўғри собиқ совет давлати ва ёки 
пост совет жамиятлари ҳақида гапирилмаётган 
бўлсада, матн оҳанги бизнинг руҳиятимизга 
унча бегона эмасдек туюлади. Бу ички туйғу 
эса тотал ва авторитар бошқарувга қурилган 
тузумларнинг формуласи бир хиллигини кўр-
сатишга яхши мисол бўлиши мумкин.

Ваҳоланки, шундай экан, биз ҳам ушбу на-
зариялар тўлқинини ҳаётимизда кўрдикми? 
Зикр этилаётган манзара холстида ўзимизни 
кўриб, таниб олишимиз мумкинми? Ҳа, мум-
кин, ҳатто баъзи ўринларда бундан ҳамон 
қутула олганимиз ҳам йўқ.

Бизнинг давлат ҳақидаги тушунча ва та-
саввурларимиз кўпчилик ҳолларда эпик харак-
тер касб этиб келди: ер давлатники, сув давлат-
ники, кўчалар, уйлар, шаҳарлар, дарёю кўллар, 
билаги кучга тўла кўп миллионли, ҳориш нима-
лигини билмайдиган ишчилар (одамлар) синфи 
ҳаммаҳаммаси давлатники, халқ уни асраши, 
авайлаши ва неъматларни янада кўпайтириш 
учун хизматкор бўлиши керак.

Худди қадим эртаклардагидай... Давлат гўёки 
бир уммон ўртасидаги тийиқсиз гирдоб – сув 
юзида кўринган нарса борки, тортиб, ютиб ке-
тади. Меҳнат, меҳнат, меҳнат... Кўраётган куни-
дан норози бўлиш, савол бериш, инсоний ҳақ
ҳуқуқ ҳақида гапириш, ҳатто ситамлар оғриғи-
дан овоз чиқариб инг раниш бу давлатга хиёнат 
ва шаккоклик бўлиши мумкин эди.

Адолат нуқтаи назаридан айтганда, шу 
инсофданми? Учинчи минг йилликда, ах-
борот асрида яшаяпмиз, дея ҳайқираётган 
одам учуна?.. 

1
Албатта, давлат ва жамият орасидаги қутб

лашув шундай ҳаддидан ошиб кетган пайт-
ларда бундай саркаш мунозараларнинг туғи-
лиши нотабиий бўлмайди. Афсус ки, бизда 
узоқ йиллар шакллантирилган зеҳният (мен-
талитет) – коммунис тик ахлоққа кўра, дав-
лат ҳақидаги тасаввурларимиз шундай шакл
 га дўнди: давлат биз учун қўл етмас ердаги 
муқаддас нимадир. У тарғибот машиналари 
орқали барча нарсага қо-
дир, бизнинг мавжудлиги-
миз ва барҳаётлигимизни 
таъминловчи, хатонуқ-
сонлардан холи, қаттиққўл, 
ва айни пайтда бағринг
 ни ўртар даражада гума-
нист, авлиёсифат кўринмас 
«Зорро» каби тарғиб қи-
либ келинди. Ёки камида 
раиятнинг онгига шун-
дай сингдирилди ва одам-
лар давлат ҳақида илоҳий 
бир умумлашмани кўришга 
руҳан мажбур этилди: ва яна унга кўра, дав-
лат шундай мўътабар бир хилқатки, унга сажда 
қилиш керак, эртаю кеч унинг учун садоқат 
билан ишлаш керак, Худо берган умрни унинг 
«бахту саодати» учун сарфлаш керак ва бу ва-
танпарварлик бўлади...

Жамиятларга татбиқ қилинган ижтимоий 
назариялар кўп ҳолларда зўравон усул-
ларни қўллашга таянади. Масалан, кўп мил-
латлардан ташкил топган жамоадан умум-
лашган битта миллат ясашга ва умумватан 
тушунчасини (СССР – умумватан мисолида) 
шакллантиришга уриниш, ўйлайманки, кўп 
чалкашлик ларни келтириб чиқарди. Ле-
кин ҳукмрон тизимнинг тазйиқларига қа-
рамай, халқ онгидан Ватан туйғуси ситилиб 
чиқиб кетмади. Бу, албатта, халқимизнинг 
руҳиймаънавий бардамлигини кўрсатади. 

Колумбия университети профессори ва 

тарихчи Эдвард Оллворт 1987 йилда ўзи-
нинг «Замонавий ўзбеклар» китобида «The 
Modern Uzbeks: From the fourteenth Century 
to the Present: A Cultural History (Studies of 
Nationalities)» қадрдон юрт ғояси қандай тав-
сифланганини адабиёт ва босма нашрлар 
матн ларида кузатади. Мамлакатда Ўзбекис тонга 
нисбатан «она юрт» атамаси ишлатилар, бу СССР 
давридаги мактаб дарслик ларида катта ҳарф би-
лан ёзиладиган «Ватан» тушунчасидан фарқ қи-
лар эди. СССРга нисбатан «она юрт» эмас, «она 
Ватан» ифодаси қўлланар эди. 

Тарихчи наздида этник жиҳатдан бетараф 
кишиларни яратишга уринишлар бўлганига қа-
рамай, ХХ асрнинг 80йилларида ҳам ўзбеклар 
учун СССРга умумий тегишлиликдан фарқ қи-
лувчи Ватан тушунчаси мавжуд эди. Бироқ маф-
кура машинаси шундай пухта ишлардики, ил-
гари сурилаётган ғоя (умумватан ва умуммиллат 
ғояси) гарчи этник айролик ва ёки ўтмиш хо-
тиралари билан тў йинган миллий «руҳ» билан 
тўқнаш келиб, «синар» экан, унда қудратли қу-
рол бўлган сиёсиймаъмурий куч – «давлат» фе-
номенининг ўзидан «қурол» сифатида фойдала-
намиз, деган фикр ҳам йўқ эмас эди.

Шундай бўлди ҳам. Тенгсиз қудрат ва 
қўрқув устига қурилган салтанат сўнгсиз 
қатағонлари, тиканли сим билан ўрал-
ган «қўрғон»лари билан одамлар қалбига 
қўрқув уруғини сепди. Бу уруғ бир ватан, бир 
халқ ғоясини совет гражданлари қалбида 
ундириши керак эди. Энди жўғрофий ва эт-
ник омилларни суриб қўйган ҳолда давлат 
(КПСС)нинг ўзи «Ватан»ликка даъво қилаёт-
ган эди. Ватан – давлат, Давлат – бу Ватандур!

Гарчи ахлоқий нуқтаи назардан бузғунчи 
кўринсада, бу уруғ бепушт эмас эди. У униб 
чиқди. Ҳатто шундай бўлдики, бу ўтли ва па-
фосли мафкура сўзлар, тушунчалар ва ҳатто туй-
ғулару эстетик қарашларни ҳам ислоҳ қилиб 
юборди. Энди «ватан» ва «давлат» сўзлари маъ-
нодош истилоҳлардай ишлатила бошланди.

Афсуски, мустақиллик тонги ҳам «сиёсий 
қадрият» тусига кирган бундай қарашларни 
ўзгартира олмади. Баъзи шоирларимизнинг 
жуда машҳур бўлиб, ҳатто маршга айланиб 
кетган, одамни фавқулодда эсанкиратиб, мул-
зам қилиб қўяр даражадаги писандага йўғрил-
ган «Ватан учун сен нима қилдинг, Ватан учун 

қанча тер тўкдинг» мазмунидаги шеърлари 
контекстидаги «Ватан» жўғрофийтарихий ҳу-
дуддан кўра, сиёсийлашган маъмурий бошқа-
рув институти – давлатни назарда тутишини 
зукко, озгина бадиий тафаккури бор одамнинг 
пайқамаслиги мумкинмас.

Бироқ нима бўлганда ҳам давлат маъ-
буд эмас. Унга замонавий дунё ва демокра-
тик жамиятларда, соддагина қилиб айтганда, 
халқнинг хизматкори ва жафокаши дея тав-
сиф берилади ҳамда легитим қадрият сифа-
тида қаралади. 

Абдул Валид Шалабий «Ижтимоий муно-

заралар чоғида «инқироз» сўзи принцип си-
фатида мутлақо тилга олинмаган кезларда 

жамият чин маънода инқирозга юз тутади», 
деган эди.

Бизда шундай тамойиллар кузатилдими? 
Гапни гажаклаштирмай айтганда, биз бун-
дай, жуда енгил тарзда ва сипо оҳангда айтил-
ган кўп «инқироз»ларни бошимиздан ўтказиб 
юбордик. Бунинг ўзига хос сабаблари бор.

Биринчидан, давлат ҳақидаги тушун-
чаларимиз кўпчилик ҳолларда ўшаўша: 
илоҳийлаштирилган мустабид ва яккаҳукм-
дор партия ўзига нисбатан шакллантирган 
тавозе, ҳадик ва мутелик онгларимизда ҳа-
мон барҳаёт. Бунга мисол тариқасида кел-
тириш мумкинки, постсовет мамлакатлари 
жамиятлари аксариятининг эркин дунё учун 
осган қозонининг тубида ўша мафкура қир-
мочлари мудом кўзга яққол ташланиб ту-
ради. Давлат ва жамият орасидаги муноса-
батлар узилкесил ҳал этилмаган. Расмий до-
ираларда ҳамон давлатнинг мажбуриятлари 
эмас, халқнинг давлат олдидаги вазифалари 
ҳақида кўп гапирилади.

Иккинчидан, кўпчилик ҳукуматларда жа-
мият олдидаги қарздорлик туйғусини ҳис 
этишга бир неча омиллар монелик қилади. 
Булар режимлардаги авторитар сиёсат иста-
гининг тийиқсизлиги, иқтисодий ночорлик, 
ва албатта, сиёсий ироданинг мўртлиги бў-
лиши мумкин...

Ушбу кўз юмиб бўлмас сабаблар эса кўп-
чилик ҳолларда ўша «инқироз»ларни хас-
пўшлашга, бекитишга ёки умуман у ҳақда 
эсламасликка мажбур қилади. Албатта, 
ташландиқ ва харобазор ҳудудларни шо-
вуллаган шаршаралар оқиб тушаётган кўм
кўк майсазорли хушманзара ландшафт акс 
этган паннолар билан бекитиш инқирозни 
бартараф этмаганидек, қуруқ, баландпарвоз 
гапсўзлар ҳам зимзиё қалбларга нур тара-
толмайди. У асл манзарани кўздан пана қи-
либ, оний кайфият, хотиржамлик улашиши-
гина мумкин, холос. Лекин бахтсизликнинг 
сукути бахт бўлолмайди, деганларидек, бу 
бизга ечим бўлолмаганини ҳаммамиз ҳаётда 
кўрдик. 

Президент Шавкат Мирзиёев иш бошла-
ган илк кунларда сўз эркинлиги ва ижти-
моий тармоқларнинг «жиловини бўшатиш» 
ҳақида мунозаралар қизиган пайтларда кўп-

чилик қатори, очиғи, мен 
ҳам хавотирланганман. Не-
гаки, ичкаридаги аҳволдан 
ҳаммамиз яхши хабардор 
эдик. Ижтимоийиқтисо-
дий, ҳуқуқий ва маиший му-
аммолар бирбирига ўрин 
бермас даражага келган эди. 
Шундай бир паллада ўнлаб 
йиллар давомида ОАВ учун 
деярли ёпиқ бўлган жамият 
– одамларга ўз фикрини 
очиқ баён қилиш ҳуқуқини 
бериши, гўёки дамбанинг 

тиқинларини бирваракайига бўшатишдай 
гап эди. Шундай бўлди ҳам. Ижтимоий тар-
моқлар одамларнинг чақириқлари, баёнот-
лари ва адолат сўраб ёзаётган номаларига 
тўлиб кетди.

Ва айни шу нарса бизда узоқ йиллар да-
вомида Шалабий айтган «ижтимоий инқи-
роз» сўзи принцип сифатида мутлақо тилга 
олинмаганини исботлаб берди, десам, янг
лишмаган бўламан, назаримда.

Иложи борича «исталмаган овоз» чиқа-
диган тирқишларни бекитиш, матбуот ва 
бош  қа тарғибот қуроллари орқали ортиқча 
завқшавққа берилиш давлат билан жа-
миятнинг орасига ҳарир бир парда ташла-
дики, аслида у ҳар икки ижтимоий тоифани 
бирбиридан бегоналаштиришга хизмат 
қилди.

Бу усул моҳиятан қаралганда, мустабид 

тузум анъанасининг маънавий асорати эди. 
Халқ билан ҳисоблашмаслик, жамият ово-
зини назарписанд қилмаслик, буларнинг 
устига, тинимсиз тарзда итоаткорлик ва со-
диқликни талаб қилиш айни ўтмиш атмосфе-
расини эсга солиб турарди.

Одамларнинг давлат тушунчасидан 
қўрқиши, тайсаллаши бир ҳуқуқшунос дўс
тимиз кўп такрорлайдиганидай, халқнинг 
ҳуқуқий саводи пастлигида эмас, балки 
халқнинг давлат ҳақидаги тасаввурлари даҳ-
шатли хотиралар билан тўлибтошиб кет-
ганида эди. Давлатники, давлатга тегишли, 
давлат одами, деган мулоҳазалар ортида, 
албатта, қандайдир жазо муқаррардай, ҳеч 
бўлмаганда яширин тургандай туюлиши ҳеч 
қандай Фрейдча шизофреник симп томларга 
эмас, балки тажрибага таянарди. Чунки бу 
халқ яқин бир асрда босқинларни, қатағону 
қатлиомларни, очарчиликлар ва сўнгсиз туҳ-
матларни бошидан кечирган эди. У муттасил 
қўрқитилган, хиёнат ва алдовларнинг қур-
бони бўлган эди.

Балки шунинг учун ҳам унинг давлат 
ҳақидаги тасаввурлари эпик хаёлларга қо-
ришиб кетди, скепсис (шубҳа ва ишончсиз-
лик билан қараш) тус олди. Очиқчасига дав-
латдан қўрқди, чўчиди, ундан бегонасиради. 
Давлат, унинг юқори лавозимли мулозим-
лари ҳам худди унингдек оддий одам, шу эл-
нинг боласи эканини тасаввурига сиғдира 
олмади.

Яқинда телевизорда бир аёлнинг интер-
вьюсини кўрдим. Қизи гематологик касал-
лик билан оғриб, касалхонага тушган асака-
лик Дилфуза Холматова мухбирга бемор қи-
зининг аҳволи, яратилган шароитлар ҳақида 

гапира туриб, Ҳайит куни уларни қутлаб, бу 
ерга давлатимиз раҳбари келганини ҳикоя 
қилиб, таассуротларини шундай сўзлади: 
«Мен Президентни олдин телевизорда кўр-
ганман, ёнидан биринчи кўришим... Содда, 
самимий одам экан, меҳрибон, бизга бўл-
ган меҳри шундоқ кўзларидан кўриниб ту-
рибди... Мен ҳеч бундай ўйламовдим».

Оддий халқ вакили томонидан айтилган 
шу деталь сизга жамият ва давлат орасидаги 
масофанинг қанчалик узоқлашиб кетганини 
кўрсатиб беришга етадими, йўқми?!.

Албатта, биз очиқ жамиятда янада эр-

кинроқ кўринишни истаймиз. Кўпчилиги-
миз аллақачонлар «сиёсий популизм» деган 
дардга ҳам чалиниб улгурдик. Танқид қи-
лиш, инкор этиш, бўлаётган ишларга, йўқ ун-
дай эмас, дея оёқ тираш орқали енгил обрў 
орттириш ҳадисини ҳам олдик. Лекин ма-
сала шундаки, бугун кеча эмас. Давлатнинг, 
сиёсатнинг руҳияти бугун ўзгарди. 

Мен кейинги беш йилда халққа ундай 
бўлди, ҳаётимизда бундай бўлди, дея бўла-
ётган ишларни енгилелпи шарҳлашдан ти
йилишни афзал биламан. Матбуотда, ай-
ниқса, расмий ОАВда бугун трендга айлан-
ган «ке йинги йилларда» деган жумланинг 
кўп учраётгани бир омил – бизнинг давлат 
раҳбари юритаётган янги сиёсатни тўлиғича, 
чуқур англамаётганимизни кўрсатади.

Жуда тез ва деярли ортиқча шовқинсурон-
сиз амалга оширилаётган ўзгаришлар бизни 
гўёки эсанкиратиб қўйди: ўрганганимиз муҳит-
дан бир юз саксон даража тескари айланаётган 
жараёнлар динамикасини тушуниб олишга, ҳаёт 
ва сиёсат қай томонга бурилиб кетганига, очиғи, 
ҳали кўпчилигимизнинг ақлимиз етганича йўқ. 
Шу боис, енгилгина қилиб, умумий тарзда «ол-
дин ундай эди, ҳозир бундай бўлди», дейишдан 
нарига ўтолмаяпмиз, гўё. 

Гарчи мунозарамизга давлат ва жамият, 
оддийгина қилиб айтганда, халқ ва ҳуку-
мат ўртасидаги тафовут, ижтимоий муноса-
бат мавзу қилиб олинган экан, бир омилни 
очиқ ҳисобга олиш керак бўлади: зотан, қа-
рийб 100 йиллар давомида бу факторга де-
ярли эътибор қилинмади. Уни шарҳлаш, ту-
шунишга уриниб кўриш, назаримда, керак-
сиз нарсадай эътиборсиз қолдирилди.

Оқибат нима бўлди? Шундай бўлдики, 
давлат ўз йўлида, жамият ўз билигича яшай 
бошлади. Давлатнинг жамият ҳақида ва ўз 
ўрнида жамиятнинг ҳам давлат ҳақида ин-
дивидуал тасаввурлари шаклланиб борди. 
Таассуфки, ушбу тутум мустақилликдан 
кейин кечган йилларимиз учун ҳам бегона 
эмас. Сиёсий бир қадрият сифатида коло-
ниал (мус табид) тузумдан мерос олгани-

«Халқ – демократик давлатнинг авом раияти эмас, балки 
фуқаросидир. Қачонки, давлат ўз фуқароларининг ҳуқуқларини 
ҳимоя қилса, бунга жавобан фуқаролар ҳам давлатга нисбатан 
садоқатли бўлади. Айни пайтда жамиятдан ўзини айри тутган 
авторитар тузум ҳукумати эса ўз хатти-ҳаракатларига халқ-
дан розилик олиш мажбуриятини бермаган ҳолда, улардан ито-
аткорлик ва содиқ хизмат талаб қилади...».

Фалсафий-

Янги бошланган даврда амалга оширилган энг сези-
ларли иш нима бўлди? Мен бунга ҳеч иккиланмай, ўз-
бек давлатчилигида глобал дунё билан интеграциялаш-
ган ҳолда миллий ўзликни англаш, масаласи бўлди, қо-
лаверса, шу бугун қаламга олаётган мавзумиз – давлат 
ва жамият ўртасидаги қарашларни, шаклланиб, қолипга 
тушиб қолган тенденцияларни «юмшатиш», ўз ўзанига 
солиш бўлди, деб айта оламан.

Халқ қабулхоналари – халқ хизматида.

президентни кўриш учун йўлга чиққан болалар. Чирчиқ шаҳри. 2021 йил, март. president.uz чегаралар очилгач... Узоқ йиллик айрилиқдан кейинги дийдор.



3Ishonch2021 ЙИЛ 16 ИЮНЬ, ЧОРШАНБА 
№ 77 (4517) НИГОҲ: Меҳр ва самимиятга йўғрилган истилоҳ

миз – халқни итоаткорлик ва содиқликда 
мажбурий ушлаб туришга бўлган урини-
шлар орадаги масофани янада узоқлашти-
риб юборди. Оқибатда бу «совиш» дав-
латни ўз фуқароларидан шубҳаланадиган 
қилди, одамларга ишончсизлик билан қа-
раш тамойилини янада мустаҳкамлади. 
Содда қилиб айтганда, давлат ўз фуқарола-
ридан қўрқа бошлади.

Эътибор қилинг, айнан мустақиллик йил-
лари куч тизимлари ва юқори давлат идора-
ларини қўйиб турайлик, халқ билан бевосита 
ишлаши керак бўлган оддий, маъмурий бў-
линмалар – солиқ, халқ таълими, ФҲДЁ, Ад-
лия органлари, ҳокимият тизимидаги ташки-
лотлар ҳам бино атрофини мустаҳкам темир 
панжаралар билан ўраб, халқдан ўзини иҳо-
талаб олди. Гўёки, битта жўғрофий ҳудудда 
бирбиридан айро ҳолдаги иккита ижти-
моий «индивид» – ҳукмрон давлат ва муте 
жамият?!.

Назаримда, айни мана шу омиллар бизни 
ижтимоий таназзулга яқин олиб келди. Де-
ярли бир асрдан узоққа чўзилган тафовут – 
давлат ва жамият орасидаги қутблашув ҳа-
ётимизда, турмушимизда қандай из қолдир-
ганини айтмасам ҳам ҳамма яхши билади. 
Бироқ ривожланган дунё ҳамжамияти яша-
ётган тизим бугун пайдо бўлиб қолган эмас. 
Унинг яратилганига бир неча асрлар бўлган. 
Фақат биз уни назарга илмадик, ундан чў-
чидик, аллақачон тарих чиқиндихонасидан 
жой олган назариялар билан яшашдан ти
йилмадик. 

Албатта, юз йил амал қилиб келинган, де-
ярли қадриятга айланиб кетган ақидалардан 
бирдан воз кечиш учун катта куч, қолаверса, 
жасорат талаб этилар эди.

Мен Шавкат Миромонович сурати ва 
сийратида шу кучни кўрдим. Унинг иш 
бош лаган илк куниданоқ Халқ қабулхона-
лари тизимини жорий қилгани, раҳбар ва 

 масъулларни пойтахтдаги салқин кабинет-
лардан олис овуллардаги халқнинг ичига 
чиқариб юборгани бир нарсани, халқ билан 
давлат ўртасида тортилиб, ингичкалашиб 
кетган ипни, бирдамлик риштасини мус
таҳкамлашга қаратилган эди.

Президент яхши тушунар эдики, бахтсиз-
ликка дучор этилган жамият билан кучли 
ва қудратли давлат қуриб бўлмайди. Қола-
верса, давлатнинг асосини ташкил этувчи 
халқсиз «буюк келажак» ҳақида ўйлашнинг 
ўзи мантиқсизлик эди. 

Ҳайит кунлари Республика ихтисослашти-
рилган онкология илмийамалий тиббиёт 
маркази ва гематология марказига бориб, 
у ерда даволанаётган болалар аҳволи би-
лан танишган Президент сафари сўнгида 
 масъуллар билан ўтказган йиғилишда ўта 
таъсирли тарзда бир мулоҳаза билдирдики, 
бу биз назарда тутаётган масала моҳияти-
даги кескин бурилишнинг ўзагини очиб бе-
риши мумкин: «...Шу касал болаларнинг кўз-
ларига қаранглар, ҳаётга, яшашга бўлган ин-
тилишни кўриб, бу ҳаётда ҳамма нарсага, 
нима бўлса қилишга тайёр бўласан...».

Самимий ва юракнинг тубтубидан оти-
либ чиққан бу иқрор давлатнинг жамиятга 
юз йилдан буён айтмай келаётган, халқ ку-
тавериб, ҳатто эсидан ҳам чиқариб юбор-
ган самимияти эди. Образли қилиб айтганда, 
Шавкат Миромонович бу билан давлатнинг 
ўз халқи олдида қарздорлигини уқтираётган, 
шу заҳматкаш халқсиз давлат ҳеч нарса эка-
нини мулозимларга ва қолаверса, жамият-
нинг ўзига тушунтираётгандай эди. Мана шу 
нуқтада Ўзбекистонда бошланган янги ҳаёт 
қандай руҳиймаънавий пойдевор устига қу-
рилаётганини пайқаб, аниқлаб олиш мумкин 
бўлади. Буни ўта жайдари тарзда мана бун-
дай ифодаласа ҳам бўлади: давлат ўзининг 

қўл етмас жойга тикилган кўшкидан чиқди, 
одамларга, ўз халқига хизмат қилиши шарт-
лигини англаб ета бошлади.

Мунозаранинг шу жойида нима илгари-
дан шундай қилинса бўлмасмиди, зотан, бу 
азалий нуқсон эдику, деганга ўхшаш эъти-
розлар туғилиши мумкин. Тўғри, давлатнинг 
халқ хизматкори экани, ўз фуқаролари учун 
балогардон бўлиши шартлиги бугун ё кеча 
пайдо бўлган қоида эмас. Фақат уни тўғри 
қабул қилиш, авторитар истакларни енгиш 
ва албатта, бунинг учун иқтисодий асос
ларни яратиш: энг муҳими, Йўлбошчида шу 
истакнинг мавжудлиги, қалбида бунга шашт 
ва жасорат топа олишида эди. Бизнинг бах-
тимиз шундаки, орадан юз йиллар ўтиб, дав-
лат ва жамият ўртасидаги мувозанатни тар-
тибга сола оладиган шундай феномен пайдо 
бўлди. Бу катта муддатми ёки қисқа, бунинг 
жавобини тарих айтади, албатта! 

Шавкат Мирзиёевнинг раҳбарликка ке-

лиши Ўзбекистонда постсовет ўтиш даврини 
ниҳоялаб берди, деб ёзади кўп таҳлилчилар. 
Хўш, шундай экан, янги бошланган даврда 
амалга оширилган энг сезиларли иш нима 
бўлди? Мен бунга ҳеч иккиланмай, ўзбек 
давлатчилигида глобал дунё билан интегра-
циялашган ҳолда миллий ўзликни англаш, 
масаласи бўлди, қолаверса, шу бугун қаламга 
олаётган мавзумиз – давлат ва жамият ўрта-
сидаги қарашларни, шаклланиб, қолипга ту-
шиб қолган тенденцияларни «юмшатиш», ўз 
ўзанига солиш бўлди, деб айта оламан.

Бундан бир қанча вақт муқаддам телека-
налларнинг бирида, сўнгра ижтимоий тар-
моқларда Ҳиндистонда онасини даволатаёт-
ган бир муштипар қизнинг ўтинчли мурожа-
ати пайдо бўлди ва кўплар унга сидқидилдан 
ҳамдард бўлди. Мурожаатда чорасизликка 
тушиб қолган фарзанд онасининг оёққа ту-
ришида яхшилардан кўмак сўраётганди... 
Буни Президент ҳам кўрган ва ўша куни за-
рур чоралар кўриб, мусофирликда қийин 
аҳволда қолган ҳамюртимизга ёрдам кўрса-
тилган. Бемор юртдошимиз бугун бевосита 
давлат раҳбарининг ёрдами билан соғайиб 
уйига, фарзандлари ва яқинлари давра-
сига қайтган. Албатта, мамлакат Президен-
тининг оддий бир фуқарога кўрсатган эъти-
бори катта шовшувларга, эътирофларга са-
баб бўлди. Бироқ масаланинг биз назардан 
қочиришимиз керак бўлмаган жиҳати шун-
даки, Президент бу ҳаракати билан бизнинг 
онгларимизда қотиб қолган тасаввурларни 
«синдираётган» эди. Давлат фақат талаб қи-
лиши ва тақиқлашигина мумкин, деган кон-
серватив фикрларни тўзғитаётган, ва ниҳоят, 

давлат учун ҳар бир фуқаро, одам тақдири 
энди азиз, деган ҳаётий қоидани илгари су-
раётган эди. 

Шалабий назарда тутган инқироз ҳақида 
гап кетар экан, кўп ҳолларда бу одамлар-
нинг даромади, рўзғоридаги қозон қайнаши 
ва саломатлиги билан боғлиқ масалалар таг-
матндан бўртиб кўрина бош лайди. Мисол 
тариқасида ижтимоий тармоқларни кузатиб 
кўринг, англайсизки, турли касалликлардан 
азият чекаётган, касалхонага ётиш ва даво 
топишга қўли калталик қилаётган ҳамда маз-
кур муассасалардаги мавжуд шароитдан 
кўнгли тўлмаётган одамларнинг зорланиш
ларига устмауст кўзингиз тушади. Бу бугун 
пайдо бўлиб қолган муаммолар эмас, у анча 
йиллар давомида, юқорида келтиргани-
миздек, «инқироз» сўзи принцип сифатида 
мутлақо тилга олинмаган ўша даврлардан 
буёғига йиғилиб, тўпланиб келаётган муам-
молардир. Мавриди келганда шуни айти-
шим керакки, эҳтимол давлат раҳбарининг 
илк иш бошлаган кезлариданоқ тиббиётга, 
одамлар саломатлигини асрашга устувор ва-
зифа сифатида қараётганига шу омиллар са-
баб бўлгандир.

Умумий маънода, Шавкат Мирзиёев фе-
номени ҳақида гапирганда бир нарсага 
алоҳида эътибор бериш керакки, айнан шу 
даврга келиб ўзбек давлатчилигида ҳам, жа-
миятида ҳам сифат, ва айтиш мумкин бўлса, 
характер (руҳият маъносида) нуқтаи назари-
дан кескин ўзгаришлар юз берди.

Юқорида айтганимиздек, маъмурий 
бошқарув – давлатчиликда деярли бир 
асрдан ошиқ вақт давомида шаклланиб, 
қотиб қолган стереотиплар эрий бош
лади. Буни Президент командасининг, 
қолаверса, ўзининг ҳам халқнинг ичига 
кириши, муҳташам минбарлардан кўра, 
маҳаллалар, шифохоналар, қариялар уйи 
остонаси ва ниҳоят одамлар орасида бў-
лишни афзал деб билаётгани мисолида 
ҳам кўриш мумкин.

Яна бир муҳим жиҳат борки, буни давлат-
нинг, унинг асосини ташкил қилувчи сиёсий 
элитанинг маънавийахлоқий нуқтаи назар-
дан совет атеистик космополитизми ва догма-
тик иш юритувидан юз буриб, халққа яқинроқ 
фикрлай бошлаши билан изоҳласак бўлади. 

Ҳукмрон тузумлар ва улар ўрнатган маф-
куралар чўчиб, бегонасираб ҳамда аллақан-
дай субмаданиятлар тарзида қараб келин-
ган анъанавий қадрият ва маданиятларга 
янги ҳукумат ўзи сув ичадиган зилол булоқ 
сифатида қарашини намоён қилди. Бунинг 
энг юқори нуқтасини халқимизга хос бўлган 
меҳроқибат ва саховатпешаликнинг юқори 
сиёсий доирада нафақат қўллабқувватла-
ниши, балки давлат раҳбарининг айнан ўзи 
бунга бош бўлаётганида кўриш мумкин.

Энди яна бир жиҳат борки, у расмий сиё-
сат ва жамият ҳаёти ўртасидаги катта турла-
нишга узилкесил якун ясаб берди. Буни қуйи-
дагича изоҳлаш мумкин: моҳиятан қараганда, 

Ўзбекистон минтақанинг мусулмонлар энг кўп 
яшайдиган мамлакати ҳисобланади. Юртимиз 
Ислом маданияти ўчоқларидан бири экани 
ҳам маълум. Бизда дин расман тақиқ этил-
маган. Минглаб масжидлар халқимиз хизма-
тида. Диний маросимларга чеклов қўйилма-
ган. Фақат бир мунозарага ўрин борки, дин 
ва умуман диний қадрияту маданиятларга ва 
у билан боғлиқ кўплаб анъанавий амалларга 
расмий доиралар шу пайтгача бегонасираб 
қараб келди. Ҳукмрон сиёсий маданият (коло-
ниал сиёсат) қадим анъанавийликка йўл бер-
мади. Чунки унинг йўргакда теккан бир дарди 
бор эдики, унга кўра, кўҳна ҳам, олий ҳам, ке-
чиб ва алиштириб бўлмас ҳам унинг (амал-
даги сиёсат) ўзи эди. Катта эҳтимол билан ай-
нан шунинг учун ҳам жамиятнинг табиатини, 
руҳиятини белгиловчи бу омиллар ҳеч маҳал 
расман, очиқ кўнгиллик билан қўллабқувват-
ланмади.

Президент Шавкат Мирзиёев эса ўша 
расмий қонунқоидаларни «синдирди». У 
бир раҳбар, қолаверса, бир мусулмон си-
фатида жанозаларда иштирок этиб, ўз ин-
соний, маънавий амалларини яширмасдан 
адо этишга киришди. Мусулмончиликнинг 

улуғ байрамлари Ҳайит кунлари шифохо-
налар, қариялар уйлари, ёлғиз ва қаров-
чисиз қолган юртдошлари ҳолидан хабар 
олишдан, уларни диний байрамимиз би-
лан қутлашдан, Қуръон тиловат қилдириб, 
фотиҳага қўл очишдан ўзини четга олмади. 
Ҳатто Туркманис тонда давлат раҳбари 
отаси хотирасига бағишлаб ўтказган диний 
маросимифторликда бошига миллий дўп-
пимизни қўндириб дуога қўл очиб турган 
Шавкат Мирзиёевнинг турли нуқталардан 
олинган суратлари Юртбошининг кўнглига 
туккан, ўзи ва давлат учун белгилаб олган 
йўл тамоман янги ва қатъий эканини кўр-
сатди.

Ҳолбуки, бизда шу пайтгача нафақат олий 
раҳбарият диний амалларни очиқчасига ба-
жариши, балки жамият учун чекловларни 

озгинагина юмшатганининг ўзи катта воқеа 
туюлиб келган. Хуллас, янги сиёсатдаги айни 
шу қирралар янги Ўзбекистоннинг том маъ-
нода маънавиймаърифий жиҳатдан ўзига 
хос йўлга тушганини англатади.

Тарихни кучлилар ёзади, деган гап бор. 
Шартшароитга қараб, бу ҳикматсифат ай-
тим негизидаги «эга» «кучлилар» ўрнига 
«ғолиблар»га ҳам ўзгариб туради. Ғолибки, 
юз йиллар давомида метиндай қотиб кел-
ган, ҳеч ким ағдаришга журъат эта олмаган 
фикр даги, қарашлардаги, анъаналардаги, 
ҳаётдаги тушунчани жойидан жилдириш, 
унинг нотўғри ва хато эканини исботлаш…

Бу бир одамнинг, шахснинг тарихий мис-
сияси бўлиши ҳам мумкин. Худди Ньютон-
нинг шарафли қис матидай. Дейлик, ернинг 
тортишиш кучи Ньютонгача ҳам мавжуд эди. 
Унинг даҳолиги эса шундаки, у буни англади, 
асослади ва инсониятга қоида сифатида ту-
зиб, тушунтириб берди. Бу ҳассос кашфиёт 

эса башарият ҳаётини қандай бахт ва сао-
датга чулғаганини айтмасам ҳам биласиз...

5
Мен Президент фаолиятига оид бугун-

гача ўнлаб мақолалар ёздим. Бироқ улар-
нинг ҳар бирига нуқта қўйганимда, унинг 
фаолиятининг яна бир неча муҳим жиҳат-
лари назардан четда қолиб кетганини анг
лайман.

Бу табиий! Зотан, бугун у бошчилигида 
кечаётган жараёнлар кузатувчию таҳлилчи-
лардан худди унинг ўзидек ҳаракатда дои-
мий бардавомликни, тинимсиз изланишни, 
ишлашни талаб этади.

Ҳа, Шавкат Мирзиёев фавқулодда ҳас-
сос шахс. Унинг бунёдкорлик қудратини, 
ўз халқига, қолаверса, инсониятга ва ҳа-
ётга бўлган меҳру муҳаббатини бугун ҳамма 
кўрди.

Ўзбекистон ташқи ва ички сиёсатидаги 
янги формат, айтиш мумкин бўлса, бутун 
минтақа ҳаётига таъсир ўтказди. Узоқ йиллар 
бирбирига терс муносабат қилиб келган 
Марказий Осиё давлатлари айнан  Шавкат 
Мирзиёев ташаббус лари ва жонкуярлиги 
ортидан ораларидаги сунъий тўсиқни олиб 
ташлай бошлади. Бу қадам минтақанинг ўз-
лигини сақлаб қолиш масаласида жуда катта 
аҳамиятга эга.

Негаки, деярли 90йилларнинг сўнгида 
аҳоли нуфуси ва маданийтарихий таъ-
сир кўлами бўйича минтақадаги энг олд 
мамлакат Ўзбекистоннинг қўшнилардан 
ўзини тортиши ортидан совуқ муносабат-
ларга ўтиши минтақа сиёсий «иқлими»ни 
бошқа томонларга буриб юборган эди. 
Парокандалик бу ерда қудратли ўйинчи 
давлатлар кучини ошириб юборгани ҳам 
бор гап.

Майли, минтақа интеграцияси сари қў
йилаётган дадил қадамлар, яқин қўшничи-
ликнинг қайта тикланаётгани ва у берадиган 
иқтисодий ва геосиёсий самаралар тўғри-
сида гапириш алоҳида, қолаверса, ўта жид-
дий масала. Мен ҳозир ушбу сиёсат берган 
биргина соф инсоний туйғу – қадимқадим-
дан қўшни яшаган, дини, маданияти, қадри-
ятлари ва ўтмиши бир бўлган халқларни узоқ 
айроликдан сўнг яна бирга қилиш, бирбир-
лари билан юз кўрсатиш, оғир ва хурсандчи-
лик кунларида белини боғлаб бақамти тура 
олиш бахтини қайтариб берган, бера олган 
инсонпарвар сиёсат ҳақида бир оғиз гапир-
моқчиман.

Бунга кечагина Президентимизнинг То-
жикистон Республикасига қилган ташрифи 
жараёнларида яққол гувоҳ бўлдик. Ўзбек ва 
тожик халқларининг ўтмиши, улар ўртаси-
даги қўниқўшничилик тарихи ҳақида гапи-
риб ўтириш, менимча, ортиқча.

Албатта, орада ўтган йиллар ва муно-
сабатлардаги қийинчиликлар бугун уну-
тилди. Халқларимиз ўртада қайта тикла-
наётган дўстлик ва қўшничилик алоқа-
ларидан боши осмонда. Буни Президент 
сафари давомида жойларда йиғилган то-
жикистонлик зиёлилар, ёшлар, оддий 
одамлар гапсўзидан, қарашлари ва кай-
фиятларидан анг лаб олиш кўп қийин эмас. 
Ва, ўз ўрнида, ватандошларимиз ҳам қўш-
ниларимиз билан алоқаларимиз тиклана-
ётганидан мамнун эканликларини ҳар на-

фасда ҳис қилиш мумкин. 
Нафсиламрини айтганда, мавжуд ва 

бир неча ўн йиллардан буён ҳукмрон бўл-
ган муҳитни, шароитни ўзгартириб, халқ ҳа-
ётини янги, нурли манзилларга буриб юбо-
риш дунё давлатчилиги тарихида жуда кам 
одамларга насиб қилган. Ва, ўз навбатида, 
халқ ҳам мудом шундай Йўлбошчилар, Сар-
дорларга эҳтиёж сезганини тарихдан яхши 
биламиз.

Шу маънода гапирганда, бугун жами-
ятда, одамлар орасида бир меҳрга йўғрил-
ган истилоҳ пайдо бўлдики, у сингдирил-
ган ё уқтирилган эмас, балки самимий бир 
эътирофдир. Халқнинг, одамларнинг ўз 
Президентига билдираётган самимий дил 
изҳоридир.

Бу қарийб юз йил давомида халқ томо-
нидан давлатга берилаётган илк холис баҳо, 
мафкуралашмаган, оддий ва самимий – «Ме-
нинг Президентим!» деган каломдир!

ПрезИдентИМ!

қудратилла РАФИқОВ,
сиёсатшунос

Холис назар 

публицистик эссе

Шавкат Мирзиёев фавқулодда ҳассос шахс. Унинг бунёдкорлик 
қудратини, ўз халқига, қолаверса, инсониятга ва ҳаётга бўлган 
меҳру муҳаббатини бугун ҳамма кўрди.
Ўзбекистон ташқи ва ички сиёсатидаги янги формат, ай-
тиш мумкин бўлса, бутун минтақа ҳаётига таъсир ўтказди. 
Узоқ йиллар бир-бирига терс муносабат қилиб келган Марка-
зий Осиё давлатлари айнан Шавкат Мирзиёев ташаббус лари 
ва жонкуярлиги ортидан ораларидаги сунъий тўсиқни олиб 
ташлай бошлади. Бу қадам минтақанинг ўзлигини сақлаб қо-
лиш масаласида жуда катта аҳамиятга эга.

Асакалик Дилфуза Холматова ва қизи Розияхон. «Ўзбекистон 24».

кутилмаган ташриф... Фарғона шаҳри, «Шодиёна» маҳалласи. 2021 йил, февраль. president.uz

«президентнинг ўзи ҳолимиздан хабар олди». 
Наманган шаҳри, «Даштбоғ» маҳалласи. 
2021 йил, февраль. president.uz

Босишга топшириш вақти – 23:30
Топширилди – 5:30

Баҳоси келишилган нархда

Навбатчи муҳаррир:
А. Абдураҳмонов

Мусаҳҳиҳ:
А. Абулфайзов

Саҳифаловчи:
Ҳ. Абдужалилов

Излаган имкон топарпул бўлса, чангалда шўрвами?

Шу йилнинг 26 февраль 
куни давлатимиз раҳ-
бари иштирокида ўтка-

зилган хотинқизлар муаммола-
рини ҳал этиш, уларни ижтимоий 
қўллабқувватлашда давлат ор-

ганларининг масъулиятини оши-
риш масалаларига бағишланган 
видеоселектор йиғилишида мам-
лакатимизнинг энг чекка ҳудудла-
рида «Гўзаллик салони» қуриш ва 
уларни «Аёллар дафтари»га кири-

тилган хотинқизларга фойдала-
ниш учун топшириш ташаббуси 
илгари сурилган эди.

Айни вақтда Тошкент вилоя-
тининг тўртта – Оққўрғон, Пар-
кент, Бўка, Бекобод туманлари-
нинг чекка ҳудудларида шундай 
«Гўзаллик салонлари» ишга тушди. 
Бунинг учун 73,6 миллион сўмлик 
енгил конструкцияли контейнер-
лар жойларга етказилди.

Куни кеча Оққўрғон туманидаги 
Сирдарё вилояти билан чегарадош 
ҳудуд – «Ҳосилдор» МФЙда «Аёл-
лар гўзаллик салони»нинг очилиш 
маросими бўлиб ўтди.

Унда Ўзбекистон касаба уюшма-
лари Федерациясининг Тошкент ви-
лояти кенгаши раиси М.Носиров, 
Оққўрғон тумани ҳокими Ф.Омонов 
қатнашди.

Тадбирда «Ҳосилдор» МФЙда 
истиқомат қилаётган барча 
опасингиллар бундай эътибор ва 
ғамхўрликдан, яратилган шартша-
роитдан хурсандлигини изҳор 
этишди.

Оққўрғон туманидаги «Бирлик» МФЙ ҳу-
дудида 150 иш ўрнига эга «Shahnoza 
Baraka-2191» тикув цехи иш бошлади.

Ушбу корхона фаолияти учун тадбиркорга Ўз-
бекистон касаба уюшмалари Федерацияси бир 
миллиард икки юз миллион сўм маблағ ажратди. 

Тўлиқ қувватда ишга тушгач, қарийб 150 нафардан 
зиёд хотинқизни доимий иш билан таъминлай олади-
ган мазкур корхонада айни вақтда саксон нафар киши 
меҳнат қилмоқда. Шундан ўттиз икки нафари «Аёллар 
дафтари»га киритилган опасингилларимиздир.

Ғуломжон МИРАҲМеДОВ,
«Ishonch»

Бахмал туманидаги «Нураф-
шон» маҳалла фуқаролар йиғи-
нининг янги биноси фойдала-
нишга топширилди.

Бинонинг тантанали очилишида ту-
ман ҳокими Муса Анорбоев, ички 
ишлар органлари мутасаддилари, 

фуқаролар йиғинлари раислари ҳамда 
вилоят маҳалла ва оилани қўллабқув-
ватлаш бошқармаси ходимлари ҳамда 
оммавий ахборот воситалари ходим-
лари иштирок этди.

Сўзга чиққанлар қайд этганидек, 
«Обод ва хавфсиз маҳалла» тамойили 
асосида иш олиб борилаётгани нати-
жасида жорий йилнинг ўтган вақтида 
мазкур маҳалла ҳудудида бирорта ҳам 
жиноят содир этилмаган. 

– Мазкур бино туман маҳаллий бюд-
жети ҳамда ҳомийлар кўмагида бунёд 

этилди, – дейди «Нурафшон» маҳалла 
фуқаролар йиғини раи  си Холбўта Му-
родов. – Беш минг нафарга яқин аҳоли 
истиқомат қиладиган маҳалламизда 
аҳолининг эҳтиёжманд қатламини қўл-
лабқувватлаш, бандлигини таъмин-
лаш, ҳуқуқбузарликларнинг олдини 
олиш борасида қатор ишлар амалга 
оширилмоқда.

Тадбир давомида беш нафар про-
филактика инспекторига туман ҳоким-
лиги томонидан компьютер жамлан-
малари топширилди. Профилактика 
инспекторининг МФЙ раиси билан 
бир бинода ишлаши, ўз навбатида, 
мавжуд муаммоларни жойида ҳал 
этиш, содир этилиши мумкин бўлган 
ҳуқуқбузарлик ларнинг олдини олишга 
хизмат қилади.

Муқимбой ИСМОИлОВ,
«Ishonch»

Энергетика вазирлиги тасарруфига 
ўтказилган Тахиатош энергетика кол-
лежида «Тахиатош ИЭС» АЖ бош ди-
ректори Фахриддин Халилаевнинг 
ўқувчи-ёшлар билан очиқ мулоқоти 
бўлиб ўтди. 

Учрашувда мазкур коллежнинг ўқув ба-
засини янада ривожлантириш, инно-
вацион технологияларни кенг жорий 

қилиш ҳамда ёшларнинг билим олишлари 
учун кенг имкониятлар яратиш масалалари 
ҳақида сўз борди.  Ўз навбатида, ўқувчилар 
ҳам соҳадаги муаммоларнинг ечимлари бо-

расида ўз таклифларини билдиришди. 
Тадбир доирасида «Тахиатош ИЭС» АЖ 

раҳбарияти ва касаба уюшма қўмитаси томо-
нидан Урганч шаҳрида оғир атлетика бўйича 
ўтказилган Ўзбекистон чемпионатида ғолиб
ликни қўлга киритган ёш спортчи Аллабер-
ген Реимов ҳамда унинг мураббийи Бахтияр 
Нуруллаевга эсдалик совғалари топширилди. 
Улар Тахиатош оғир атлетика мактабида фао-
лият юритиб, «Тахиатош ИЭС» АЖ ҳомийлиги 
остида мусобақаларга тайёрланиб, ижобий 
натижаларга эришиб келмоқда.

Нурулла АБДУллАеВ, 
«Тахиатош ИЭС» АЖ касаба

уюшма қўмитаси раиси

Бундан ташқари, ҳаракатланиш ло-
кацияси, йўналишлари ҳамда ҳа-
ракат тарихини сақлашга, элек-

трон транспорт карталари сотиш шо-
хобчалари локациясини тез топиш ва 
у ерга элтадиган автобус йўналишини 
аниқлашга, шахсий транспорт восита-
сидан фойдаланмай туриб, бир жой-
дан бошқасига бориш бўйича аниқ қўл-
ланма олишга хизмат қилади. 

Мобиль илова амалиётда қўлланила 
бош лангач, бир нечта янги хизматлар ҳам 
йўлга қўйилади. Масалан, шаҳардаги барча 
бекатлар номи рақамлаштирилиб, IDкод 
жорий этилади. Реал вақтда QRкодни гене-
рация қилиш орқали йўл ҳақи тез тўланади. 
Мобиль иловани мавжуд тўлов тизимлари 
билан интеграция қилган ҳолда тўловни 
амалга ошириш ва транспорт карталари ҳи-
собини тўлдириш, онлайн тарзда таксига 
буюртма бериш ва муайян вақтда хизмат 
ҳақини тўлаш имконияти яратилади. 

Шунингдек, шаҳарлараро автобуслар, 
темирйўл ва ҳаво авиацияси транспорти 
қатновлари жадвалларини онлайн тарзда 
кузатиш ҳамда реал вақтда (онлайн) мо-
биль илова орқали чипталарга буюртма 
бериш ва харид қилиш бўйича бир қа-
тор қулайликлар муҳайё этилади. Фойда-
ланувчиларга овозли ёзув орқали қиди-
рув хизмати кўрсатилади ва интеллектуал 
маслаҳатлар бериб борилади. Қолаверса, 
келгусида пойтахтда велосипедни қисқа 
муддатли ижарага берувчи «Velo city» ти-
зимини ишга тушириш ва янги электробус
ларни харид қилиш режалаштирилган.

Бу саъйҳаракатларнинг барчаси 
ишлаб чиқариш корхоналари ва автотран-
спорт воситалари кўпайиши натижасида 
шаҳар экологиясига етказилаётган зарар-
ларни минималлаштиришда ҳамда аҳо-
лини соғлом турмуш тарзига ўргатишда 
муҳим аҳамият касб этади.

комила БОЙМУРОДОВА,
«Ishonch»

Еру кўкни чақалоқ йиғиси тутди 
– фарзанд дунёга келди. Атрофда-
гилар  қувончининг чекичегараси 
йўқ эди... 

Қуш тилини қуш билади. Бувиси 
ҳамшира бўлгани, кимга қанча уза-
тиш лозимлигини яхши билгани боис 
шифокордан тортиб фаррошгача... 
суюнчи улашиб чиқди... 

Арзанда фарзандни болалар боғ-
часига жойлашлаштириш фурсати 
келди. Дарҳол мудира билан тил то-
пишилди. Унга ҳам керакли миқдорда 
«хизмат ҳақи»  узатилди.

– Муаммо йўқ. Болани эртагаёқ 
боғчага олиб келишингиз мумкин, – 
деди мудира...

Кичкинтой етти ёшга тўлди. Ота 
онаси яхши мактаб излай бошлади. 
Тез орада танишбилишлар кўмагида 
учта чет тилини ўргатадиган нуфузли 
таълим маскани топилди. Фақат бо-
лани ўқишга битта шарт билан, яъни 
отаонаси мактабни таъмирлашга 
дамбадам ҳомийлик ёрдами кўрса-
тиши зарурлигини эслатган ҳолда қа-
бул қилишди...

Олий ўқув юртига кириб ўқиш ав-
валига анча катта муаммодек   ту-
юлганди. Лекин «Пул бўлса, чан-
галда шўрва!», деганлари рост экан. 
У инс титутга киргандан то тугатгунга 
қадар отаонаси мададига таянди.   
Аниқроғи, уларнинг ҳамёни бақув-
ватлиги ҳар сафар талаба йигитнинг 
жонига оро кирди... 

Ишга жойлашгач, раҳбарга қан-
дай муомала қилиш санъатини ўз-
лаштиришига тўғри келди. Мавриди 
келганда, ўзи ҳам кимдан қанча ва 
қандай қилиб олишнинг ҳадисини 
олди...

Афсус, умр ўткинчи экан, вақтисо-
ати етиб, у ҳам омонатини топширди. 
Фарзандлари ўзаро маслаҳатлашиб, 
унинг жасадини бобоси мангу ором 
топган қабристонга қўйишга қарор 
қилишди. Лекин у жой аллақачон 
қабр лар билан тўлган, анчадан бери 
ҳеч ким дафн қилинмаётган экан. 
«Чин кўнгил»дан чиқариб берилган 
пул гўрковларнинг чап чўнтагига бо-
риб тушгани ҳамон бу муаммо ҳам 
ижобий ечим топди...

Бундоқ ўйлаб қарасак, бир одам-
нинг умри имижимида пул узатиш,  
эвини қилиб олишу қистириш билан 
ўтиб кетибди...

Адабиётшунос олим Раҳмон 
Қўчқор коррупцияга қарши курашиш 
тўғрисида куйиниб гапираётиб, «Қа-
чонгача ботқоққа ботамиз? Ботқоқни 
қуритиш керак бўлган бир пайтда биз 
чивинлар билан курашиб ётибмиз», 
деган эди. 

Дарҳақиқат, қачонгача ботқоққа 
ботамиз?!.

Анваржон ҲАлИМОВ

ЭълОнлАР
ЯГОнА ТАъСиСчининГ ҚАРОРиГА МуВОФиҚ, 

«Temir yo‘l mahsuloTini serTifikaTlashTirish 
markazi» МчЖ диРеКТОРи лАВОЗиМиГА 

ТАнлОВ ЭълОн ҚилАди!

Ҳужжатларни қуйидаги манзилга юбориш мумкин:
Манзил: Тошкент шаҳри, Юсуф Хос Ҳожиб кўчаси, 31Ауй.
Тел.: 712391441.
Электрон манзил: toshkent@davaktiv.uz 
Телеграм рақами: 998888132.

* * *
ЯГОнА ТАъСиСчининГ ҚАРОРиГА МуВОФиҚ, 

«nefTgazmineral» МчЖ диРеКТОРи лАВОЗиМиГА 
ТАнлОВ ЭълОн ҚилАди!

Ҳужжатларни қуйидаги манзилга юбориш мумкин:
Манзил: Тошкент шаҳри, Юсуф Хос Ҳожиб кўчаси, 31Ауй.
Тел.: 712391441
Электрон манзил: toshkent@davaktiv.uz
Телеграм рақам: 998888132.

«Ishonch» ва «IshonchДоверие» газеталари таҳририяти 
жамоаси таҳририят ходими Ҳасан Абдужалиловга опаси 

Шаҳзода ЙЎлдОШеВАнинг
вафоти муносабати билан чуқур ҳамдардлик билдиради.

Тошкент шаҳри, Миробод тумани, Мирсолиҳов кўчаси, 1уй, 13хонадон эга-
си Копнина Евгения Васельевна номига берилган уйнинг кадастр ҳужжатлари 
йўқолгани сабабли бекор қилинади.

Янгийўл туманидаги 1умумий ўрта таълим мактаби томонидан 2017 йилда 
Каримжонов Жавохир Улуғбек ўғли номига берилган  ТМ №0458307 рақамли 
Шаҳодатнома йўқолгани маълум қилинади.

Турин политехника университети қошидаги академик лицей томони-
дан 13.06.2016 йилда Каримов Абдурашид Абдували ўғли номига берилган 
№ L 288081 рақамли диплом йўқолгани маълум қилинади.

янгилик!Бунёдкорлик

Ташаббус самаралари
Дилдаги гаплар

касаба уюшмалари кўмагида...

Очиқ мулоқот

ТРАНСПОРТ 
МОБИЛЬ 
ИЛОВАСИ

у кимларга ва қандай 
фойда келтиради?

«Тошкент транспорти» мобиль 
иловаси мижоз учун шаҳар жа-
моат транспортининг ҳаракат тар-
кибини реал вақтда кузатишда, 
ўзининг сафар муддати ҳамда 
турган жойига яқин жамоат бе-
катлари ва транспорт станция-
лари тўғрисида маълумотлар 
олишда, жамоат транспортида 
ҳаракатланишнинг тезкор ва осон 
усулини танлашда қўл келади.

Тошкент
вилояти

Чекка ҳудудларда «Гўзаллик салонлари»

Жиззах
вилояти

НУРГА ТЎЛГАН

«НУРАФШОН»

80 нафар аёл 
ишли бўлди

Миллат
танламас
Иллат

ёхуд қачонгача
ботқоққа ботамиз?

Ўқувчи ёшлар даврасида

Қорақалпоғистон
Республикаси

mailto:toshkent@davaktiv.uz
mailto:toshkent@davaktiv.uz

